
1. Իրավական ակտի ընդունման անհրաժեշտություն
Սույն որոշման ընդունումը պայմանավորված է ՀՀ ԲՏԱ նախարարությանը վերագրվող մասով 2022 թվականի պետական բյուջեով նախատեսված ծրագրերի և միջոցառումների գծով ընթացիկ տարում սպասվելիք տնտեսումները և չօգտագործված միջոցները  ՀՀ կառավարության պահուստային ֆոնդ ուղղելու անհրաժեշտությամբ: 
Մասնավորապես, ՀՀ բարձր տեխնոլոգիական արդյունաբերության նախարարության և ռազմարդյունաբերության կոմիտեի պահպանման ծախսերով առաջացած տնտեսումներից նախատեսվում է կրճատել 27,996.8 հազար դրամ, «Մասնագետների պատրաստման ԲՈՒՀ-մասնավոր հատված համագործակցություն» միջոցառման գծով՝ 18,200.0 հազար դրամ, «Ձեռներեցության տեխնոլոգիական էկոհամակարգ» միջոցառման գծով՝ 22,700.0 հազար դրամ, «Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին» միջոցառման համար նախատեսված գումարից՝ 227,000.0 հազար դրամ, իսկ «Պաշտպանության բնագավառում գիտական և գիտատեխնիկական նպատակային հետազոտություններ» միջոցառման գծով՝  440,651.5 հազար դրամ, որը պայմանավորված է նախատեսված 3 նոր պայմանագիր չկնքելու պատճառով: 
[bookmark: _Hlk104398415][bookmark: _GoBack]Բացի այդ, անհրաժեշտություն է առաջացել նաև 468,000.0 հազար դրամի չափով նվազեցելու  «ՀՀ տարածքում բազային և շարժական ռադիոմոնիտորինգի համակարգի ներդրում» միջոցառման համար 2022թ. ՀՀ պետական բյուջեով նախատեսված միջոցներից, նկատի ունենալով, որ 2019 թվականի հոկտեմբերի 3-ի «ՀՀ տարածքում բազային և շարժական ռադիոմոնիթորինգի համակարգի ներդրման ծրագրին և ժամանակացույցին հավանություն տալու մասին» թիվ 1346-Լ որոշմամբ նախատեսված ավտոմեքենայի ձեռքբերումը կիրականացվի 2023թ, իսկ մյուս կողմից ԲՏԱՆ-ԲՄԱՇՁԲ-2022/01 ծածկագրով  «Rohde & Schwarz» գերմանական ընկերության հետ կնքված պայմանագիրը 5 ամիս ուշ կնքելու արդյունքում, հնարավոր է եղել ապահովել միայն անհրաժեշտ սարքավորումների ներմուծումը Հայաստան, իսկ տեղադրման և այլ աշխատանքների կատարման վերջնաժամկետը կերկարաձգվի մինչև 2023 թվականի մայիսի 30-ը, որի վերաբերյալ նախարարության կողմից կշրջանառվի համապատասխան իրավական ակտ: 
Միաժամանակ, նկատի ունենալով, որ  Համաշխարհային բանկի աջակցությամբ իրականացվող առևտրի և ենթակառուցվածքների զարգացման ծրագրի շրջանակներում Ազգային Վենչուրային Ֆոնդի ներդրումներ միջոցառումը կիրականացվի 2023 թվականին, սույն որոշման նախագծով առաջարկվում է նաև նշված միջոցառման համար 2022թ. նախատեսված գումարներն ամբողջությամբ նվազեցնել: 
2. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը կհանգեցնի 2022 թվականի պետական բյուջեի ՀՀ կառավարության պահուստային ֆոնդի միջոցների ավելացման 1,204,548.3 հազար դրամի չափով: 
       3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը չի բխում ռազմավարական ծրագրերից:
